
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Ꮌ☾b°
অদ্ভুত-রামায়ণ ।
ধরাস্তুত গরুড়াস্ত্র করিলেন ত্যাগ । ক্ষণমাত্রে গরুড় ভক্ষিল যত নাগ । গরুড়ের পাখসাটে মরে সৈন্যগণ । বজ্র অস্ত্রে গরুড়ে নিবারে সে রাবণ। ’ পর্ব্বতাস্ত্র জানকী করিলা অবতার। বায়ু অস্ত্রে গিরি উড়াইল সে দুর্ব্বার • এইরূপে মহাযুদ্ধ কেহ নাহি জিনে। দেখিয়া জনকী চিন্তা করিলেন মনে । মহাকায় মহা বলবানূ নিশাচর। তাহাতে বিস্তর সৈন্য অতি ভয়ঙ্কর। এত ভাবি করিলেন নায়িক স্বজন । ভূত প্রেত ডাকিনী যোগিনী অগণন । কেহ নাচে কেহ হাসে কেহ করে রণ | অরিসৈন্য ধরি কেহ করেন চর্ব্বণ ।
রণস্থল ভাসে রক্তে যেমন সাগর । শিবাগণ রক্তমাংস ভক্ষে নিরন্তর | ঘোরনাদে গৃধু কাক উড়িছে আকাশে । উঠিছে কবন্ধ বহু সৈন্যের বিনাশে । মহাপ্রলয়েতে যথা হয় একাকার | সেইরূপ রঙ্গভূমি ভীষণ আকার। দেখিয়া রাবণ মনে করিল চিন্তন। এক নারী কেমনে হইল বহুজন।

		 এই পাতা শেষ সম্পাদিত হয়েছে ০৬:৫৪টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

